
Almennt um virðisaukaskatt

• Neysluskattur- borgast af endanlegum neytanda
• Fyrirtækin og einstaklingar innheimta hann og 

skila honum- eru því vörsluaðilar ríkisskjóðs

• Almennur skilamáti er tveggja mánaðaskil

Presenter Notes
Presentation Notes
Virðisaukaskattur er almennur neysluskattur.�Í því felst að hann er lagður á neyslu – neytendur greiða skattinn vegna kaupa þeirra á vörum og þjónustu. Það eruð svo þið, bæði fyrirtæki og einstaklingar sem selja vöru/þjónustu og eru á vsk skrá –  sem sjáið um að innheimta vsk og standa skil á honum í ríkissjóð. Þannig er það ekki seljandi vöru/þjónustu sem borgar virðisaukaskattinn heldur sér bara um að innheimta hann og skila í ríkissjóð. Þið þurfið því að reikna verð sem þið viljið fá fyrir vöruna ykkar eða þjónustu og bætið svo virðisaukaskattinum þar ofan á. Uppgjörstímabil talin eftir vikum: sem dæmi er janúar-febrúar tímabil 08 og er gjalddagi 5. apríl. Mánaðarskil eru þá janúar 04, febrúar 08, mars 12 o.s.frv. Ársskil skila fyrir allt árið á nóvember-desember tímabili 48 á gjalddaga 5. febrúar ár hvert Sex mánaða skil – Landbúnaður Byrja núna nánast allir í tveggja mánaða skilumStaðgreiðsluskil eru mánaðarlega, gjalddagi 15. hvers mánaðar Gjalddagi er næsta virka dag ef hann ber upp um helgi eða frídegi. 



Skylda til að vera á virðisaukaskattsskrá

• Sala á virðisaukaskattskyldri vöru eða þjónustu
• Skylda að tilkynna ríkisskattstjóra átta dögum 

áður en vsk-skyld starfsemi hefst
• Velta fer yfir kr. 2.000.000 
• Meginreglan er að sala á vöru og þjónustu er 

virðisaukaskattskyld nema það sé undanþegið
skv. virðisaukaskattslögum

• Atvinnurekstur þar sem tekjur eru að jafnaði
hærri en gjöld

Presenter Notes
Presentation Notes
Hver sá, sem skattskyldur er skal ótilkvaddur og eigi síðar en átta dögum áður en starfsemi hefst tilkynna atvinnurekstur sinn eða starfsemi til skráningar hjá [ríkisskattstjóra].  �Breytingar, sem verða á starfsemi eftir að skráning hefur farið fram, þ.m.t. þegar aðili hættir skráningarskyldri starfsemi skal tilkynna eigi síðar en átta dögum eftir að breyting á sér staðT.d. ef starfsemi breytist, eða ef starfsemi lýkurT.d. ef gistiþjónusta bætist við starfsemina, þá þarf að tilkynna það Þeir sem selja skattskylda vöru eða þjónustu fyrir 2.000.000 kr. eða minna á hverju 12 mánaða tímabili frá því að starfsemi hefst, eru undanþegnir Sá reikningur sem fer yfir 2.000.000 kr. mörkin á að vera með virðisaukaskatti Samkvæmt 2. mgr. 2. gr. laga nr. 50/1988, um virðisaukaskatt, er það meginregla að skattskylda samkvæmt lögunum nái til allrar vinnu og þjónustu, hverju nafni sem nefnist



Skattþrep virðisaukaskatts í 
ferðaþjónustu

Virðisaukaskattur 24 % Virðisaukaskattur 11 % Enginn virðisaukaskattur

• Þjónusta leiðsögumanna

• Fólksflutningar á eigin 
bifreið

• Gistiþjónusta 

• Akstur leigubifreiða

• Almenningssamgöngur

• Skólaakstur

• Fólksflutningar án eigin 
bifreiðar

• Tækjaleiga án leiðsagnar

• Bílaleigur

Presenter Notes
Presentation Notes
Á Íslandi er meginreglan sú að öll afhending vinnu og verðmæta sama hvaða nafni nefnast eru virðisaukaskattskyld nema þau séu sérstaklega undanþegin í lögunum. Það er líka megin regla að virðisaukaskattur á Íslandi er 24% nema sérstaklega kveðið á um það að hann sé 11%, sem t.d. á við um ferðaþjónustu. Ferðaleiðsögn ber virðisaukaskatt í 11% skatthlutfalli, þ.m.t. þjónusta sjálfstæðra leiðsögumanna í atvinnuskyni. Hér skiptir ekki máli hvort þeir selji þjónustu sína til aðila í skattskyldri starfsemi eða undanþeginni. Fólksflutningar – Almennt eru fólksflutningar skattskyld starfsemi hér á landi, þó með undantekningum. �Þegar um er að ræða akstur leigubifreiða og almenningssamgöngur. Selji ökumaður fólksflutninga á eigin bifreið til ferðaþjónustufyrirtækis í virðisaukaskattskyldum fólksflutningum ber þjónusta hans virðisaukaskatt í lægra þrepi virðisaukaskatts. Fólksflutningar manns, sem keyrir ekki eigin bifreið (s.s. ekur fyrir annan) telst til akstursþjónustu og sú þjónusta ber alltaf virðisaukaskatt í hærra skattþrepi. Hér skiptir ekki máli hvort að þjónustan sem hann veitir sé í þágu virðisaukaskattskyldra fólksflutninga eða fólksflutninga sem almennt væru undanþegnir virðisaukaskatti. Almenningssamgöngur: Eru fastar ferðir á ákveðinni leið innan lands samkvæmt fyrirframbirtri áætlun, jafnt á landi, í lofti og á legi. Undanþágan nær einnig til skipulagðrar ferðaþjónustu fatlaðs fólks, skipulagðrar ferðaþjónustu aldraðra og skipulagðs flutnings skólabarna.Með tækjaleigu á ég við útleigu á hverskonar búnaði tengdur ferðaþjónustu, þetta getur verið leiga á kajak, tjaldbúnaði, göngubúnaði, veiðibúnaði. Lykilatriði hér er hvort að leigan á þessum búnaði sé í tengslum við skipulagða ferð. Þú getur þannig selt t.d. ferð með öllum búnaði inniföldum á meðan á ferðinni stendur það er þá allt hluti af sama pakkanum og fellur þá undir lægra þrep virðisaukaskatts. En um leið og Villi hjá Veiðiferðum Villa hringir í þig og vill leigja búnað, þá er það í hærra vsk-hlutfalli 



Innskattur og útskattur 
• Útskattur er sá skattur sem fyrirtæki innheimtir af skattskyldri sölu sinni. 11% eða 24% og skilar í 

ríkissjóð. 

• Innskattur er sá virðisaukaskattur sem fyrirtæki greiðir við kaup á vöru eða þjónustu til að nota í 
starfseminni

Má færa til innskatts?

• Bókhaldskostnaður
• Lögfræðikostnaður
• Skrifstofukostnaður
• Vörukaup til endursölu
• Viðhald tækja sem afla vsk tekna

Má almennt ekki færa til innskatts

• Kaffistofan
• Rekstur fólksbíla*
• Heimaskrifstofan*
• Ferðakostnaður

Presenter Notes
Presentation Notes
• Útskattur er sá skattur sem fyrirtæki innheimtir af skattskyldri sölu sinni. - annað hvort 11% eða 24% • Innskattur er sá virðisaukaskattur sem fyrirtæki greiðir við kaup á vöru eða þjónustu til að nota í starfsemina. Fyrirtæki og einstaklingar í vsk skyldum rekstri eiga ekki í raun ekki að þurfa að að greiða vsk við kaup á vöru/þjónustu til nota í starfseminni sinni. Skilyrði þess að skattaðili megi telja virðisaukaskatt til innskatts er að seljandi vöru/þjónustu sé á vsk skrá á því tímamarki þegar viðskipti eiga sér stað OG að kaupin varði öflun vsk skyldra tekna. Þannig má telja til innskatts, auk beinna kaupa á söluvöru félagsins þá er eðlilegt hjá mörgum félögum að telja til innskatts t.d. bókhaldsþjónusta, lögfræðiþjónusta, og flest allt sem er t.d. á skrifstofu, pappír, pennar, prentari en þetta fer auðvitað eftir eðli hverrar starfsemi fyrir sig. Þarf að vera í tengslum við hina virðisaukaskattskyldu starfsemi.DÆMI: Veiðileiðsögn með búnaðiKaupir búnað frá erlendum birgja og flytur það til landsins. Kaupverð á búnaði er 1.000 kr. Reiknast 24% vsk í tolli = 1.240 kr. Leiðsögumaðurinn getur talið vsk að fjárhæð 240 kr. sem greitt var í tolli, til innskatts. Leiðsögumaðurinn selur heildarpakkann á 3.000 kr. með 11% vsk = 3.330 kr. Neytandi greiðir endanlega 330 kr. vsk. Leiðsögumaðurinn skilar í ríkissjóð útskatt– innskatt ( kr. 330 – 240 kr.) = 90 kr. Skilyrði þess að skattaðili megi telja virðisaukaskatt til innskatts er að seljandi vöru/þjónustu sé á vsk skrá á því tímamarki þegar viðskipti eiga sér stað OG að kaupin varði öflun vsk skyldra tekna. En hér sjáum við mjög oft að mörg fyrirtæki telja til innskatts t.d. kaffikostnað starfsmanna. En það er alltaf óheimilt að telja til innskattsSamspil milli innskatts og skilyrði skráningar á vsk skrá – tekjur skulu að jafnaði vera umfram gjöld Kaffikostnaður starfsmanna o.fl. má ekki færa til innskatts 



Innskattur og útskattur -
Dæmi 

DÆMI: Veiðileiðsögn með búnaði

• Kaupir veiðibúnað frá erlendum birgja og flytur það til landsins. 
• Kaupverð á búnaði er 1.000 kr. Reiknast 24% vsk í tolli = 1.240 kr. 
• Leiðsögumaðurinn getur talið vsk að fjárhæð 240 kr. sem greitt var 

í tolli, til innskatts. 

• Leiðsögumaðurinn selur heildarpakkann á 3.000 kr. með 11% vsk = 3.330
kr. 

• Neytandi greiðir endanlega 330 kr. vsk. 
• Leiðsögumaðurinn skilar í ríkissjóð útskattur– innskatt ( kr. 330 –

240 kr.) = 90 kr. 

Presenter Notes
Presentation Notes
DÆMI: Veiðileiðsögn með búnaðiKaupir búnað frá erlendum birgja og flytur það til landsins. Kaupverð á búnaði er 1.000 kr. Reiknast 24% vsk í tolli = 1.240 kr. Leiðsögumaðurinn getur talið vsk að fjárhæð 240 kr. sem greitt var í tolli, til innskatts. Leiðsögumaðurinn selur heildarpakkann á 3.000 kr. með 11% vsk = 3.330 kr. Neytandi greiðir endanlega 330 kr. vsk. Leiðsögumaðurinn skilar í ríkissjóð útskatt– innskatt ( kr. 330 – 240 kr.) = 90 kr. 



Blönduð starfsemi - innskattur
• Aðili sem hefur með höndum blandaða starfsemi, þ.e. starfsemi sem er að hluta til 

virðisaukaskattsskyld og að hluta til undanþegin skattskyldu. 
• T.d. akstur skólabíla og ökuleiðsögn 

• Ökumaður selur skólaakstur fyrir 1.000.000

• Ökumaður selur ökuleiðsögn fyrir 2.000.000

• Keypt aðföng – innskattur af þeim er 500.000. 

• Hlutfall vsk- veltu er 66,66% og þá er heimilt að innskatta aðföng að sama hlutfalli 

Presenter Notes
Presentation Notes
Það koma mjög reglulega fyrirspurnir inn til okkar frá aðilum sem eru í svokallaðir blandaðri starfsemi, þ.e. einhver hluti starfsemi viðkomandi er virðisaukaskattskyld og einhver hluti starfseminnar er undanþegin virðisaskskatti. Það er. t.d. mjög algengt að ökumenn séu í undanþeginni starfsemi, t.d. að keyra skólabíla sem er starfsemi sem ber ekki virðisaukaskatt og svo eru þeir með ferðamenn í akstri túrista, sem aftur ber virðisaukaskatt. Þegar tiltekin starfsemi, eins og akstur skólabíla er undanþegin virðisaukaskatti þá þýðir það að sú starfsemi stendur fyrir utan vsk kerfið. Það þýðir t.d. að ef aðili sækir um virðisaukaskattsnúmer fyrir þá starfsemi fengi hann neitun, því þetta er starfsemi sem bara ber ekki virðisaukaskatt. Það þýðir að sama skapi, að sú starfsemi gefur heldur ekki heimild til innskatts. Þeir aðilar þurfa því að fara í ákveðnar bókhaldskúnstir við að hlutfalla innskattinn sinn. Mér finnst gott að nota rútuna sem dæmi. Ég á rútu og ég keyri hana á veturna í skólaakstri en á sumrin fer ég með ferðamenn um landið. Ég samviskusamlega held rútunni minni við og safna upp viðgerðarreikningum. En þar sem rútan er ekki eingöngu notið í túrisma, þá þarf ég að passa að nota bara innskattinn á móti vsk skyldu tekjunum en ekki skólaakstrinum. Og þá notum við þessa hlutföllunarreglu. 



Innskattur og útskattur – Bifreiðar
Tafla yfir inn- og útskatt af ökutækjum: Eftirfarandi reglur gilda um inn- og útskatt af 
ökutækjum sem notuð eru sem almennir rekstrarfjármunir fyrirtækja:

Presenter Notes
Presentation Notes
Eins fáum við í hverri viku fyrirspurn um innskatt bifreiða – þess vegna langar mig að taka það vel fyrir hér. Eins og þið sjáið þá er meginreglan sú að óheimilt er með öllu að innskatta bæði öflun og rekstur fólksbíla. NEMA um sé að ræða útleigu bílanna, þ.e. að þið séuð með bílaleigu eða þá seljið farþegaflutninga í ferðaþjónustu í atvinnuskyni samkvæmt sérstöku leyfi Samgöngustofu. Bifreiðarnar fá þá sérstaka merkingu í kerfum Samgöngustofu. En svo gilda auðvitað aðrar reglur um leið og bíllinn er kominn á rauð númer. Hægt er að setja fólksbíl á rauð númer en þá þarf líka að vera búið að fjarlægja aftursætin o.fl. Í þeim dúr. Sjá bls. 29 í leiðbeiningum um virðisaukaskatt hér: rsk_1119.is.pdf



Presenter Notes
Presentation Notes
Rafræn stofnskrá (virðisaukaskattskrá) komin í loftið 



Stofnskrá
• Nýskráningar á virðisaukaskattskrá nú rafrænar á þjónustuvef 

Skattsins 
• Breytingar og afskráningar er skilað á eyðublaði RSK 5.02 og 5.04.

Afgreiðslutími um það bil tvær vikur (fyrstu viðbrögð).

Presenter Notes
Presentation Notes
Afturvirkar skráningar, t.d. ef aðili fór yfir veltumörkin fyrr en skattaðili hélt, þá verður skattaðila að leiðrétta skráninguna og breyta upphafsdegi sínumÝmsar öðruvísi skráningar sem krefjast frekari gagna:  Sérstök og frjáls skráning �Samkvæmt reglugerð um frjálsa og sérstaka skráningu vegna leigu eða sölu á fasteign.�Varðar byggingu og/eða leigu atvinnuhúsnæðis Fyrirfram skráning �Aðilar er stunda starfsemi á þróunar- eða undirbúningsstigi eiga rétt á skráningu, standi kaup þeirra á fjárfestingarvörum í beinu sambandi við sölu á skattskyldri vöru eða þjónustu í atvinnuskyni á síðari rekstrartímabilum.T.d. þróun á nýrri tækni eða lyfjum. Þar sem tekjur eru ekki væntanlegar á fyrstu misserum. Breytingar á skráningumT.d. Breyting á starfsemi, óskir um breyttan skilamáta, samskráningar o.m.fl.



Launagreiðendaskrá/reiknað 
endurgjald

• Þegar aðili starfar fyrir eigin rekstur ber honum að reikna sér 
endurgjald, þ.e. laun fyrir þá vinnu og greiða tekjuskatt af 
þeim launum. 

• Það skal vera sambærilegt og þau laun sem hann fengi fyrir 
sömu vinnu fyrir ótengdan aðila. 

• Reglur um viðmiðunarfjárhæðir.

• Af hverju þurfa aðilar að greiða sér laun? 
• Tryggir rétt til atvinnuleysisbóta, fæðingarorlofs og 

lífeyri

Presenter Notes
Presentation Notes
Flokkar reiknaðs endurgjalds má sjá hér: Reiknað endurgjald 2025 | 2025 | Skatturinn - skattar og gjöldViðmiðunarreglur um reiknað endurgjald eru settar árlega af ríkisskattstjóra Fjárhæðirnar eru lágmarksviðmið fyrir fullt starfAðilar í ferðaþjónustu eru yfirleitt í B flokki. Stjórnendur vinnuvéla og starfsemi við fólksflutninga sem eru ekki í tengslum við ferðamennsku er að jafnaði í E flokki. Maður sem starfar við eigin atvinnurekstur á að reikna sér endurgjald (laun) fyrir þá vinnu. Með þessi laun fer á sama hátt og almennar launagreiðslur til launþega, þ.e. reikna þarf af þeim staðgreiðslu opinberra gjalda, greiða tryggingargjald og iðgjald í lífeyrissjóð.�Reiknað endurgjald á ekki að vera lægra en launatekjur manns hefðu orðið ef hann hefði unnið fyrir ótengdan eða óskyldan aðilaAf hverju þarf að greiða sér laun?Laun eru skattlögð í 31.49-46,29% - fer eftir skattþrepiAð greiða sér laun/reiknað endurgjald getur tryggt mikilvæg réttindi þegar eitthvað kemur upp á. t.d. atvinnuleysisbætur, fæðingarorlof. LífeyrissjóðsgreiðslurEnginn veit hvað framtíðin ber í skauti sér. Í heimsfaraldri vöknuðu margir upp við vondan draum, því miður 



Bókhaldsskylda
• Allir sem stunda virðisaukaskattskylda 

starfsemi eru bókhaldsskyldir – 
Meginregla um tvíhliða bókhald.

• Skulu hafa bókhaldi þannig að 
skattyfirvöld geti jafnan gengið úr skugga 
um réttmæti skila.

• Rekjanleiki færslna mikilvægur.
• Blönduð sala

• Aðgreina skattskylda og undanþegna 
liði á reikningi

• Sýna hvort skatthlutfall (11 % vs
24 %) 

• Vanræksla → allur reikningur fer í 
24 %

Presenter Notes
Presentation Notes
Allir sem stunda virðisaukaskattsskylda starfsemi eru bókhaldsskyldir vegna þeirrar starfsemi. Samkvæmt bókhaldslögum skal haga bókhaldi þannig að á skýran og aðgengilegan hátt megi rekja viðskipti og notkun fjármuna. Það skal veita svo sundurliðaðar upplýsingar um rekstur og efnahag sem þarfir eigenda, lánadrottna og hins opinbera krefjast og nauðsynlegar eru til að meta tekjur og gjöld, eignir og skuldir.Virðisaukaskattsskyldir aðilar skulu haga bókhaldi sínu og uppgjöri til virðisaukaskatts þannig að skattyfirvöld geti jafnan gengið úr skugga um réttmæti virðisaukaskattsskila. Ávallt skal vera hægt að rekja einstakar fjárhæðir í uppgjörsgögnum til þeirra færslna og fylgiskjala sem byggt er á í bókhaldiDæmi varðandi blandaða sölu: Veiðileiðsögn með búnaði og veiðileiðsögn og búnaður ekki sundurgreindur á reikningi. Hér komum við aftur inn á blandaða starfsemi – það er algert lykilatriði að aðili sem er í blandaðri starfsemi aðgreini það í reikningum sínum hvort salan sé ekki með virðisaukaskatti eða með 11% eða 24%Ef það er ekki gert þá fer allur reikningurinn upp í 24% eða það hæsta þrep sem tilgreint er á reikningi. Ef við setjum þetta upp í dæmi -. Ég með rútuna mína er að vinna fyrir hann Frikka Fararstjóra sem er mjög stórt (ímyndað) ferðaþjónustu fyrirtæki á Vestfjörðum. Hann Frikki Fararstjóri er svo með samning við Ísafjarðarbæ um skólaakstur. Þegar ég sendi þá reikning á Frikka þá þarf ég að passa að það komi skýrt fram á reikningnum að ég sé bæði að tekjufæra ferðir sem eru án vsk og hvað það er sem ber 11% Ef ég geri það ekki er skattinum heimilt að færa allan reikninginn upp í 11%



Presenter Notes
Presentation Notes
Uppgjörstímabil virðisaukaskatts:Almenn uppgjörstímabil tveir mánuðir og gjalddagi er einum mánuði og 5 dögum eftir lok hvers tímabils. ÁrsskilSex mánaða skil (Bændaskil) Mánaðarskil – útflutningur Hvað gerist ef skilar ekki skýrslu? Þá fær viðkomandi áætlun og hún er alltaf mjög rausnarleg. Eftir stendur svokallað ,,skussagjald” upp á 5.000 kr. þegar skýrsla hefur verið leiðrétt. En mig langar hér líka að hafa orð á annarri mjög algengri villu. 	Við sjáum oft að félög sem eru í blandaðri starfsemi – að það tilgreini á vsk skýrslunum sínum undanþegna veltu. En eins og við forum yfir áðan, þá stendur undanþegin starfsemi fyrir utan vsk umhverfið og á því ekki að birtast á vsk skýrslunni. Heldur er bara sér reitur í skattframtali þar sem þessi velta er gerð upp. 



Ísland.is

• Frá og með 1.1.2025 birtir Skatturinn bréf í stafrænu pósthólfi á Ísland.is
• Réttaráhrif miðast við tíma birtingar í stafrænu pósthólfi á Ísland.is

• Á Ísland.is er hægt að skrá þann sem á að fá hnipp þegar ný bréf eru birt í pósthólfinu.
• Bréf eru einnig aðgengileg á þjónustusíðu Skattsins undir samskipti.

• Prókúruhafar fyrirtækja opna pósthólfið með sínum persónulegu rafrænu skilríkjum og skipta 
yfir á fyrirtækið á Mínum síðum Ísland.is. 

• Prókúruhafi getur veitt öðrum í fyrirtækinu aðgang að pósthólfinu

https://island.is/minarsidur/postholf


Skatturinn.is

Spjallmennið Askur

• Erum sífellt að bæta svörun hjá Aski 
• Frábær fróðleikur og öflug leit á þjónustuvefnum



Leiðbeiningar um 
virðisaukaskatt í 
ferðaþjónustu

• Skatturinn hefur tekið saman helstu álitaefni 
virðisaukaskatts í ferðaþjónustu

• VSK-ferdathjonusta.pdf

Presenter Notes
Presentation Notes
Sjá link hér í glæruHvetjum ykkur til að kynna ykkur efni leiðbeininganna

Fjóla Helgadóttir
Highlight

https://www.skatturinn.is/media/baeklingar/VSK-ferdathjonusta.pdf


Spurningar?

Presenter Notes
Presentation Notes
Erum með símavakt virðisaukaskatts á opnunartíma Skattsins VSK fyrirspurnarhólf. Beina má fyrirspurnum á skatturinn@skatturinn.is  - bt. virðisaukaskattsdeildarMinnum á Ask spjallmenni sem er sífellt að verða kláraraAlltaf velkomið að hafa samband ef spurningar vakna



Takk fyrir okkur

Presenter Notes
Presentation Notes
Fyrirspurnarhólf – senda má erindi á skatturinn@skatturinn.is VSK símavakt alltaf á opnunartíma Skattsins. Hvetjum fólk til að hafa samband með almennar fyrirspurnir um virðisaukaskatt

